Diakoniplan for Frøyland og Orstad kyrkjelyd

Frøyland og Orstad kyrkjelyd har fylgjande visjon:

Me vil sjå menneske kome til tru på Jesus og verte frimodige etterfølgjarar.

Kyrkjelyden vil leggja vekt på å vera evangeliserande, tilbedande, tenande, utrustande, og inkluderande.
Diakonien er vevd inn i både visjon og verdiar. 
Definisjon: 
Diakoni er kyrkja si omsorgsteneste. Den er evangeliet i handling og blir uttrykt gjennom nestekjærleik, inkluderande fellesskap, vern om skaparverket og kampen for rettferd.”
Litt utfyllande:
All omsorgsteneste står i fare for å ha i seg eit ovanfrå og ned perspektiv ved at hjelparen tek seg av den hjelpetrengjande. I denne planen vil me gjerne at det bibelske perspektivet skal gjelde, slik det kjem til uttrykk i 1. Korintarbrev 12:26 For om ein lem lid, så lid alle dei andre med. Og om ein lem blir æra, gleder alle dei andre seg.
Det diakonale fokuset Frøyland og Orstad kyrkjelyd er i denne planen særleg retta mot to område: 

- nestekjærleik
- inkluderande fellesskap 

Mandat for diakonigruppe:
Diakonigruppa skal arbeide for at diakoni er ein naturleg del av kyrkjelyden sitt liv, forstått av dei som går i kyrkjelyden og praktisert overfor dei som bur på Frøyland og Orstad.

Diakonigruppe: 
Soknerådet utfordrar Kjersti Helene Haarr og Bjarne Lemvik til å lage eit godt team som skal utgjera diakonigruppa i kyrkjelyden.
Kyrkjelyden er bygd opp av cellegrupper og huskyrkjer. Me tenkjer oss at diakonien først og fremst skjer gjennom desse gruppene og gjennom einskildpersonar som ikkje går i grupper. Det er tenkt at gruppene skal bruke OPP-INN-UT modellen. At dei både har fokus OPP mot Gud, INN mot fellesskapet og UT mot lokalmiljøet. Dei som går i cellegruppene vil då kunne ta med seg dei diakonale utfordringane dei møter i lokalmiljøet inn i gruppa og sjå om gruppa kan finne måtar å møte desse utfordringane på. 
Ein del utfordringar vil kunna løysast av gruppene og eller av einskildpersonar. Men grupper og einskildpersonar vil frå tid til annan møte utfordringar som er større enn det dei maktar å kunne løyse. 
Diakonigruppa skal vera ei ressursgruppe for cellegruppene, huskyrkjene og einskildpersonar, for å hjelpe desse til å kunne løyse dei diakonale utfordringane i nabolag i kyrkjelyden. Eksempel på ulike utfordringar kan vera knytt til rus, økonomi, kriser, skilsmisse, sjukdom, omsorg for barn, omsorg for eldre, hjelp til praktiske gjeremål med meir.

Diakonigruppa skal ha ansvar for at diakoni får eit praktisk innhald gjennom at tema vert forkynt regelmessig ein gong i semesteret i gudstenestene og at cellegruppene vert utfordra til praktiske handlingar i nærmiljøet. Diakonigruppa samlar erfaringane i en diakonilogg (anonymisert) som kan tene til å gjera diakoniordet stadig meir praktisk. 
Diakonigruppa held oversikt over kva praktiske ressursar og motivasjon folk i kyrkjelyden har til å kunna bidra med for å løyse diakonale utfordringar på ulike område.  Kartlegginga skjer gjennom tema i cellegruppene, ved å oppfordre til å registrere seg etter gudstenester med diakonitema og gjennom informasjon web-sida. 

Alt etter kva som er utfordringa, tek diakonigruppa initiativ til å bringe saman folk med relevant kompetanse for å bistå einskildpersonar eller grupper i å utøve nestekjærleik og eller omsorgsteneste. 

Diakonigruppa samarbeider med soknediakonen om formidle diakonale tenester som går på tvers av soknegrenser, for eksempel oppfølging av einskildpersonar frå diakonen, sorggrupper, besøksteneste, tilbod til psykisk utviklingshemma, samlivsgrupper, individuelt tilpassa tilbod i samband med konfirmanttida med meir. I dette samarbeidet må det utarbeidast beredskaps- og kriseplan i samband med ulykker, kriser og ved overgrepssaker for Frøyland og Orstad kyrkjelyd, samordna med kriseteamet i Klepp kommune og med Stavanger Bispedøme.
Diakonigruppa og soknediakonen utarbeider ein handlingsplan for å 

Diakonigruppa samarbeider dessutan med soknediakonen når det gjeld oppfølging og opplæring av friviljuge til diakonitenester.
Praktiske tiltak under diakoniplanen
Tiltak i samarbeid med soknediakonen skal førast i følgjande skjema:

